
 

 

Äntwert vum Minister fir Mobilitéit an ëffentlech Aarbechten op d'parlamentaresch Fro n° 
7340 vum 8. Dezember 2022 vum Här Deputéierten Jeff Engelen.  

 

D’Sécherheet am ëffentlechen Transport ass en Dauerthema wat reegelméisseg fir parlamentaresch 
Froen opgegraff gëtt. Et ass en Thema dat verständlecherweis wichteg ass an och vun den ëffentlechen 
Instanzen Eescht geholl gëtt, wat di permanent Efforten beweisen déi gemaach ginn fir d’Situatioun ze 
verbesseren. Ech erlabe mer allerdéngs op di sëllegen aner Froen an Äntwerten zum Thema Sécherheet 
ze verweisen (6040, 6237, 6943, an 1259/7125), an och nach emol ervirsträichen, dass de Sujet vun der 
Sécherheet net just den ëffentlechen Transport betrëfft an de Volume vun der Populatioun an den 
Aarbechtskräften an eisem Land och zouhëlt.  

Wéi och schonn a virechten Äntwerte gesot, mécht et kee Sënn fir di ëffentlech Transportmëttel mat 
Agenten, sief et privater oder net, ze begleeden.  

Wat d’Responsabilitéit ugeet am Fall vun enger Gewaltuwendung, verweisen ech den honorabelen 
Deputéierten op déi bestoend Legislatioun an besonnesch de Code Pénal. 

Wat den honorabelen Deputéierten mat der Verantwortung vum Transportministère am Kader vum RGTR 
mengt, gëtt net preziséiert, ech verweisen dofir engersäits op d’Exploitationskontrakter, déi duerch 
d’Ausschreiwung vum RGTR ëffentlech zougänglech waren, an d’Legislatioun an d’Reglementatioun zur 
Sécherheet am ëffentlechen Transport, iwwer déi och schonns an de viregten parlamentareschen Froen 
bericht gouf. 

 

 

Lëtzebuerg, den 3. Januar 2023. 

De Minister fir Mobilitéit an ëffentlech Aarbechten 

(s.) François Bausch 

